
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N -   Ն
ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 10-Ի N 1136-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը՝ Հայաստանի Հանրապետության կառավարությունը որոշում է. 
1.	Հայաստանի Հանրապետության կառավարության 2006 թվականի օգոստոսի 10-ի Ցեմենտներին ներկայացվող պահանջների տեխնիկական կանոնակարգը հաստատելու մասին N 1136-Ն որոշման հավելվածի (այսուհետ՝ Հավելված) 4-րդ կետում 2-րդ պարբերությունից հետո լրացնել նոր պարբերություն՝ հետևյալ բովանդակությամբ.
 հայտատու` Հայաստանի Հանրապետության օրենքով սահմանված կարգով գրանցված իրավաբանական անձ կամ որպես անհատ ձեռնարկատեր հաշվառված ֆիզիկական անձ կամ Հայաստանի Հանրապետությունում նրանց լիազոր ներկայացուցիչը կամ Եվրասիական տնտեսական միության այլ անդամ պետության տարածքում օրենսդրությամբ սահմանված կարգով գրանցված ցեմենտ արտադրող իրավաբանական անձ, որը սույն տեխնիկական կանոնակարգման օբյեկտ հանդիսացող արտադրանքի համապատասխանության հավաստման նպատակով դիմում է համապատասխանության գնահատման մարմնին.»:
2.	Հավելվածի Աղյուսակ N 3-ում Ցուցանիշի անվանում սյունյակի 3-րդ և 4-րդ տողերում կլինկերում բառը փոխարինել ցեմենտում բառով:
3. Հավելվածի 29-րդ և 30-րդ կետերում արտադրողը կամ Հայաստանի Հանրապետությունում նրա լիազոր ներկայացուցիչը բառերն իրենց հոլովաձևերով փոխարինել հայտատու բառով՝ համապատասխան հոլովաձևով: 
4.	Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            
                   ՎԱՐՉԱՊԵՏ							ՆԻԿՈԼ ՓԱՇԻՆՅԱՆ              

ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 10-Ի N 1136-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը.
Սույն նախագծի մշակման անհրաժեշտությունը պայմանավորված է Հայաստանի Հանրապետության կառավարության 2006 թվականի օգոստոսի 10-ի Ցեմենտներին ներկայացվող պահանջների տեխնիկական կանոնակարգը հաստատելու մասին N 1136-Ն որոշման 1-ին կետով հաստատված հավելվածով սահմանված և աղյուսակ N 3-ում առկա անճշտություններն ուղղելու, ինչպես նաև ԵԱՏՄ շրջանակներում Եվրասիան տնտեսական միասնական շուկայում ցեմենտ արտադրանքի շուկայահանման պահանջների համապատասխանության անհրաժեշտությամբ։ 
1. Ընթացիկ իրավիճակը և խնդիրները.
Հայաստանի Հանրապետության կառավարության 2006 թվականի օգոստոսի 10-ի Ցեմենտներին ներկայացվող պահանջների տեխնիկական կանոնակարգը հաստատելու մասին N 1136-Ն որոշման 1-ին կետով հաստատված հավելվածի 13-րդ կետով ներկայացվում է պահանջ, համաձայն որի ցեմենտների քիմիական ցուցանիշները պետք է համապատասխանեն N 3 աղյուսակով սահմանված նորմերին, սակայն N 3 աղյուսակով սահմանված նորմերը վերաբերում են ոչ թե «ցեմենտ» արտադրանքին, այլ «կլինկեր» արտադրանքին: Կլինկերում չի կարող SO3-ի պարունակությունը լինել 1.5÷3.5 %, քանի որ այն տատանվում է 0.2÷0.3 % (այլապես այն կանվանվեր գիպս), իսկ քլոր-իոնի (Cl-) զանգվածային մասը 0.1 % (կլինկերում այն գրեթե 0 է): Կլինկերում որոշվում է հետևյալ ցուցանիշները.
· Չլուծվող մնացորդ
· Զանգվածի կորուստ շիկացման ժամանակ
· Ազատ CaO-ի պարունակություն
· MgO -ի պարունակություն
· FeO -ի պարունակություն
Քանի որ կլինկերի գոյացումը տեղի է ունենում 14500C÷15000C ջերմաստիճանային պայմաններում, իսկ SO3 -ային միացությունները այդ ջերմաստիճանային պայմաններում քայքայվում են, որի արդյունքում էլ տոկոսային հարաբերությունը կազմում է (0.2÷0.3)%: 
Cl իոնը – ՀՀ-ում գոյություն ունեցող հանքաքարերում քլորիդային մասերը շատ քիչ են և դերակատարություն չեն ունենում ինչպես կլինկերի, այնպես էլ ցեմենտի որակի վրա (այն կազմում է 0.01÷0.05 % ): 
Ցեմենտների շուկայահանման գործընթացը կարգավորելու համար նախագծով նախատեսվում է նաև հայտատու հասկացության սահմանում, համաձայն որի որպես հայտատու կարող է հանդես գալ ոչ միայն Հայաստանի Հանրապետության օրենսդրությամբ սահմանված կարգով գրանցված իրավաբանական անձը կամ որպես անհատ ձեռնարկատեր հաշվառված ֆիզիկական անձը կամ Հայաստանի Հանրապետությունում նրանց լիազոր ներկայացուցիչը (իրավաբանական կամ ֆիզիկական անձի), այլ նաև Եվրասիական տնտեսական միության այլ անդամ պետության տարածքում օրենսդրությամբ սահմանված կարգով գրանցված ցեմենտ արտադրող իրավաբանական անձը, որը սույն տեխնիկական կանոնակարգման օբյեկտ հանդիսացող արտադրանքի համապատասխանության հավաստման նպատակով կարող է դիմել համապատասխանության գնահատման մարմնին: Այս մոտեցումը ձևավորված է նաև Եվրասիական տնտեսական հանձնաժողովի ս.թ. մայիսի 28-ի N 20 կարգադրությամբ:
1. Տվյալ բնագավառում իրականացվող քաղաքականությունը
Ներկայումս ցեմենտի արտադրությունը, շուկայահանումը կանոնակարգվում է ՀՀ օրենսդրությանը համապատասխան: «Ցեմենտ» արտադրանքի համապատասխանության գնահատում իրականացնող համապատասխանության գնահատման մարմինների մոտ գնահատման ընթացքում առաջացած խոչընդոտները վերացնելու նպատակով ՀՀ էկոնոմիկայի նախարարության կողմից մշակվել է սույն նախագիծը: Այս համատեքստում պետք նշել նաև ԵԱՏՀ Խորհրդի 2019 թվականի մայիսի 28-ի N 20 կարգադրությունը, համաձայն որի թույլատրվում է ԵԱՏՄ անդամ պետության ցեմենտ արտադրողներին արտադրանքի համապատասխանության գնահատում իրականացնելու համար հանդես գալ մյուս անդամ պետություններում որպես հայտատու: Այս պահանջը ՀՀ օրենսդրությամբ ևս սահմանելու (համապատասխանեցնելու) նպատակով Նախագծով նախատեսվել է «հայտատու հասկացությունը և կատարվել է համապատասխան լրացում։ 
1. Կարգավորման նպատակը և բնույթը
Սույն իրավական ակտի նախագծի նպատակը ցեմենտ արտադրողների և հավաստում իրականացնող համապատասխանության գնահատման մարմինների համար տեխնիկական խոչընդոտ հանդիսացող և խմբագրական բնույթ կրող անհամապատասխանությունների վերացումն է:
1. Նախագծի մշակման գործընթացում ներգրավված ինստիտուտները և անձինք
Սույն իրավական ակտի նախագծի մշակումն իրականացվել է ՀՀ էկոնոմիկայի նախարարության կողմից։
1. Ակնկալվող արդյունքը
Նախագծի մշակման/ընդունման արդյունքում ակնկալվում է ոլորտը կարգավորող օրենսդրության մեջ առկա անհամապատասխանությունների վերացում, ԵԱՏՄ տվյալ ոլորտը կարգավորող իրավական ակտով հաստատված պահանջի համապատասխանեցում։
1. Այլ տեղեկություններ (եթե այդպիսիք առկա են)
Չկան:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ				ՏԻԳՐԱՆ ԽԱՉԱՏՐՅԱՆ 













ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 10-Ի N 1136-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԷԱԿԱՆ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

Հայաստանի Հանրապետության կառավարության 2006 թվականի օգոստոսի 10-ի N 1136-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ				ՏԻԳՐԱՆ ԽԱՉԱՏՐՅԱՆ

















ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


1. Հասարակությանը նախագծի վերաբերյալ իրազեկումը, հասարակության մասնակցությունը նախագծմանը և/կամ քննարկումներին
Հանրային քննարկում ապահովելու նպատակով նախագիծը սահմանված կարգով տեղադրվել է իրավական ակտերի նախագծերի հրապարակման միասնական կայքում՝ (e-draft.am)։ 
1. Այլ տեղեկություններ (եթե այդպիսիք առկա են)
	Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ				ՏԻԳՐԱՆ ԽԱՉԱՏՐՅԱՆ
















ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 10-Ի N 1136-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
1. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
1. Այլ տեղեկություններ (եթե այդպիսիք առկա են)
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ				ՏԻԳՐԱՆ ԽԱՉԱՏՐՅԱՆ

ԱՄՓՈՓԱԹԵՐԹ
«ՀՀ կառավարության 2006 թվականի օգոստոսի 10-ի N 1136-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1. 
	ՀՀ քաղաքաշինության պետական կոմիտեի նախագահ, 
01/14.2/4292-2019 առ 2019-07-24
	ՀՀ քաղաքաշինության կոմիտեն առաջարկություններ և դիտողություններ չունի:
Միաժամանակ առաջարկում ենք՝ արտադրանքի համապատասխանության գնահատման գործընթացը պարզեցնելու համար ՀՀ կառավարության 2014 թվականի հունվարի 16-ի «Համապատասխանության գնահատման ընթացակարգերը սահմանելու մասին» N56-Ն որոշմամբ սահմանված համապատասխանության գնահատման ընթացակարգերի փոխարեն կիրառել ՀՍՏ ԻՍՕ/ԻԷԿ 17067-2015 ստանդարտով սահմանված ընթացակարգերը:
	


Ընդունվել է:
	


ՀՀ կառավարության «Համապատասխա նության գնահատման ընթացակարգերը սահմանելու մասին» N56-Ն որոշումը վերանայման ընթացքում է:

	2. 
	ՀՀ ֆինանսների նախարար
 01/2-1/12379-2019 առ 2019-07-25
	Դիտողություններ և առաջարկություններ չկան
	
	

	3. 
	1/01.2/11845-19 ՀՀ շրջակա միջավայրի նախարարություն, 2019-07-25
	Դիտողություններ և առաջարկություններ չկան
	
	

	4. 
	ՀՀ տարածքային կառավարման և ենթակառուցվածքների նախարար 01/29.3ԱԱ/9617-19 առ 2019-07-25
	Դիտողություններ և առաջարկություններ չկան
	
	

	5. 
	ՀՀ արտակարգ իրավիճակների նախարար
01/01.1/5594-2019 առ 2019-07-26
	Դիտողություններ և առաջարկություններ չկան
	
	

	6. 
	ՀՀ արդարադատության նախարար
05/19302-19 առ 2019-08-16

	1. Նախագծի 1-ին կետով լրացվող «հայտատու» հասկացության մեջ «Հայաստանի Հանրապետության օրենսդրությամբ սահմանված կարգով» բառերն անհրաժեշտ է փոխարինել «օրենքով սահմանված կարգով» բառերով՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի պահանջները:
2. Նախագծի 2-րդ կետում անհրաժեշտ է հստակ նշել Աղյուսակ 3-ի այն տողը կամ տողերը, որոնցում նախատեսվում է «կլինկերում» բառը փոխարինել «ցեմենտում» բառով:
	Ընդունվել է:
















Ընդունվել է:
	Կատարվել է փոփոխություն:















Կատարվել է փոփոխություն:


	7. 
	ՀՀ վարչապետի աշխատակազմի ֆինանսատնտեսագիտական վարչություն
№ 02/16.6/43031-2019 առ 2019-10-01

	1. Առաջարկում ենք լրամշակել նախագծի 1-ին կետով լրացվող «հայտատու» հասկացությունը հետագա անորոշությունից խուսափելու նպատակով՝ հաշվի առնելով, որ վերջինիս ձևակերպումը անհամապատասխանություն է առաջացնում ՀՀ կառավարության 2006 թվականի օգոստոսի 10-ի «Ցեմենտներին ներկայացվող պահանջների տեխնիկական կանոնակարգը հաստատելու մասին» N 1136-Ն որոշման 29-րդ կետում:
2. Նախագծի 2-րդ կետով կատարվող փոփոխության արդյունքում բաց է մնում «կլինկերի» համար սահմանված նորմերը, որը կարող է հետագայում խնդիրներ առաջացնել նաև ցեմենտի անվտանգության տեսանկյունից:

	Ընդունվել է:













Չի ընդունվել:
	Նախագծում կատարվել է փոփոխություն:












ՀՀ կառավարության 2006 թ. «Ցեմենտներին ներկա յացվող պահանջների տեխնիկական կանոնա կարգը հաստատելու մասին» N 1136-Ն որոշ ման հավելվածի 13-րդ կետով սահմանված է տեխնիկական կանոնա կարգման օբյեկտ հան դիսացող ցեմենտների քիմիական ցուցանիշնե րին ներկայացվող պահանջ, որը ներկայացվել է N 3 աղյուսակով սահման ված նորմերով որոնք վերաբերում են միայն ցեմենտներին, այլ ոչ թե ցեմենտի բաղկացուցիչ մաս հանդիսացող կլինկերին, որը տվյալ տեխնիկական կանոնակարգման օբյեկտ չէ:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ԷԿՈՆՈՄԻԿԱՅԻ ՆԱԽԱՐԱՐ									ՏԻԳՐԱՆ ԽԱՉԱՏՐՅԱՆ

